
Pigiagtitauyuq atuligtaunia tapkunanga Tamaitnut Katimayit talvani

[piitumik naunaipkutat taphumunga Aturnighat Katimayiralaat (A/61/L.67 tamnalu Add.1)]

61/295. United Nations Piniragnit tapkununga Pilarutit
Nunagaqgaqtut Inungnut

Tapkuat Tamaitnut Katimayit,

Naunaighimani aturahuaquyauyuq tapkununga Inungnut Pilarutit Katimayit
talvanittut pigiatitauyuq 1/2 talvani 29 Juni 2006, tapkunanga Katimayit atuligtat
titigat tapkununga United Nations Piniragnit tapkununga Pilarutit Nunagaqaqtut
Inungnut,

Itgaumaplugit tapkuat pigiaqtitat 61/178 talvani 20 Tisaipa 2006, tapkuat
ihumaliugtut ~ kinguvariagnia ihumagiyaunia hulinig tapkununga Piniragnit
pivikhagaquplugu ugaqgatigiikpallignit tapkununga, ihumaliuriplutiklu inirtigni
ihumaliurnigtik hivuagut nungutnia tapkuat siksiti-uan katimania tapkuat Tamaitnut
Katimayit,

Atuligni tapkuat United Nations Piniragnit tapkununga Pilarutit Nunagagaqtut
Inungnut iluanititlugit tapkuat attataghimayut talvunga hatgiqtitauyut pigiaqtitag.

107-nga katitlugit katimaniq
13 Saptaipa 2007

Takulugu Atugtauyut Titigat tapkununga Tamaitnut Katimayit Siksiti-uanga Katimaniq, llagiarut Nappaa
53 (A/61/53), ilanga uan, taiguaq Il, nakataani. A.



Attataghimayuq

United Nations Piniragnit tapkununga Pilarutit Nunagaqgaqtut Inungnut

Tapkuat Tamaitnut Katimayit,

Hivuligtauyuq tapkunanga pityutit ihumagiyaunilu llagiyat tapkuat United
Nations, ukpirinilu atugtitauniagniragni  piyalgit ihumagiyauyut tapkunanga
Nunagyuat malikhugit tapkuat llagiyauyut,

Naunaigni tapkuat nunagagaqtut inungnut ayyikkutauyangi tamaitnut ahii
inungnut, huli ilitturiplugit tapkuat pilarutai tamaita inungnut allatgigiangi,
ihumagiyangi inmingnik aalaginit, taimalu naalaktauyangi taimiattuyangit,

Naunaignitaug tamaita inungnut ikayuqgni tapkuat aalatgit nakuugpiartut
inuuhiit ilitquhiitlu, tapkuat pityutauyut atugtauvaktunut pitquhiit inungnut
quyaginnaqg,

Naunaigpalligni tamaita titigat, maligait pitquhiitlu piplugit tapkuat uvaluniit
aturahuagtitni nakuunigpanguni inungnut uvaluniit inmingnut piplugit nunagnuaq
humingagni uvaluniit humiutauni, ukpigni, hunauyangi uvaluniit aalatgiknit
ihuinarutauyut, maligagtigut hugiyaungittut, ihumattiarmun hukhariyaungittut
inuligutinutlu nakuungittut,

Naunaitgikhaqgni tapkuat nunagagaqtut inungnut, atuqtauninut pilarutai,
piyukhat piitninik ihuinagtauniq ganurittunitligak,

lhumaalutigini tapkuat nunagagaqtut inungnut akhugtitauyut atugpakhimaninit
ihuinagtaunit piplugit, taimailiugtauni, tapkuat ilitquhigtagtitaunahuagni ihuiligtitnilu
nunakput, nunatagauyut pigagnitlu, taimatut atuqtailiplugit, piluaqtumik, pilarutai
pivaliatitni malikhugit tapkuat inmingnut piyagagnit piyumanilu,

[litturini irininagnit piyagagni naalaknigmun aturahuaqgtitnilu pitarihimayai
pilarutit  nunagaqaqtut inungnut tapkunangaghimayut katimayiuttarnigmun,
maniliurutit inuliqutitlu hanalrutai ilitquhinit, tarniinit pitquhi, atugpakhimani
ilitquhirivakni, pilaugtumik pilarutai nunait, nunatagauyut pigagnitlu,

litturigiplugittauq irininagnit piyagagni naalakninut aturahuaqunilu tapkuat
pilarutit nunagagaqtut inungnut naunaigni angirutit, angirutauyut ahiilu atuttiagtut
ihuaghautai Nunagyuanut,

Tungahuktitnia pigpiag tamna nunagagagtut inungnut ihuaghihimayut inmingnik
katimayiuttagnit, maniliurutit, inuliqutit ilitquhiitlu pivaligtitynit pinahuaghugit
nungupkagni tamaita ganuritnit ihuinagtaunit ingumainagnitlu humiligak atugqgata,

Piniarahugini munariyauni tapkunanga nunagagaqtut inungnut pivalianinut
aktuayut  tapkununga nunainutlu, nunatagauyut pigagnitlu  pilagtitniagai
ihuaghihimani hakugikhivallignilu havakvit, ilitquhiit pitquhilu, aturahuagtitnilu
pivaliatitni malikhugit tapkuat pinahuaqnit piyagaqgnilu,

llitturini naalakni nunaqagaqtut ilihimani, ilitquhiit pitquhilu ikayughiutiyut
ihuaghihimanit ayyikkiktitnilu pivaliatitni naamaknilu aulataunit avatigiyainut,

Akhugyumini tapkuat ikayughiutinit anguyakviuhuigni nunat nunatagauyutlu
nunagagaqtut inungnut inuutiagnigmun, maniliurutit inuliqutitlu  hivunmuknit



pivalianitlu, kangighimaplugit ilannarikniglu pigatigikni nunagyuat inungnutlu
hilagyuagmi,

litturiplugit piluagtumik tapkuat pilarutai nunagagaqtut ilagiit nunaliuyutlu
pihimainagni atugatigiknig havariyauni pirughainiq, ilihainiq, iliharniq inuuhirikniglu
nutagamingnut, malikhaghugit pilarutai nutaqat,

Malikhaghugit pilarutai naunaigni angirutini, angirutauyut ahiilu atuttiagtut
ihuaghautit tapkunanga Nunaqyuat tapkuatlu nunagagaqtut inungnut piyut, ilaitnilu
ganuritnit, pityutit hilagyuamun ihumaalutauyut, piyauyumayut, havariyauyut
pitquhitlu,

lhumagiyaunittaugq angirutaukmiyut, angirutit ahiilu atuttiagtut ihuaghiyaunit,
pigatigiknilu hatqgiqtitai, tapkuat pihimayut hakugikhigiagninut katutyigatigiknit
tapkunanga nunagagaqgtut inungnut Nunagyuatlu,

Naunaiqtaunit tapkuat Taiguaq tapkununga United Nations, tapkuat Hilaqyuagmi
Atugniuyut tapkununga Maniliurutit, Inuliqutit Ilitquhiitlu Pilarutit? tapkuatlu
Hilagyuagmi Atugniuyut Inuliqutinut Katimayiuttaqtutlu Pilarutit,? tapkualuttauq
Vienna Piniragnit Havagutailu Huliniit,® naunaigni atugtauvaknit atugpiagni tapkuat
pilarutit inmingnik-aulattiniq tamaitnut inungnut, piplugit tapkuat ihumamighutik
naunaignit katimayiuttagni ganuritni ihumamiklu pinahuagni tapkuat maniliurutit,
inuliqutit ilitquhitlu pivaliatitni,

lhumagiplugu piittug uumani Piniragnit atuqtaulat pingitniragnit kitutligak
inungnut pilarutai inmingnik-pinahuagnit, atugni malikhagni tapkuat hilagyuagmi
maligaq,

Naluhuighugit tapkuat ilitturini nunagagaqtut inungnut uumani Piniragnit
pivalirutauniat ihuaghittiaghimani ikayuqtigikni pigatigiknit tapkunanga Nunagyuat
tapkuatlu nunagagaqtut inungnut, piplugit ihumagiyauni nakuaturnig, ihumamirniq,
naalakniglu inungnut pilarutit, ihuinangitnit nakuuyumiklu piyaunit,

Pinahuaqtitni Nunaqyuat malikhagni tapkuat atuttiagtumiklu atugpalianit
tamaita tapkuat aturiagagnit atugnigut nunagaqgaqtut inungnut malikhugit hilagyuagmi
hanalrutit, piluagtumik tahapkuat turangayut inungnut pilarutit, uqaqatigiplugit
ikayuqtigiknilu tapkuat inungnut pityutigaqtunut,

Akhugyumiplugit tapkuat United Nations pihimayut atugpiatumik atuinigniniklu
havaruini aturahuaqtitni hapumminilu tapkuat pilarutit nunagagaqtut inungnut,

Ukpirini tamna una Piniragnit hulivallig atugpiagnia atugtakhag hivunmun
ilitariyaunianut, aturahuaqtitnia hapumminialu pilarutit ihumamirutitlu nunagagaqtut
inungnut pivaliatitnilu turangayut huliniit tapkuat United Nations havagutai uumani
havaqni,

llitturini  naunaitgikhagnilu tapkuat nunagagaqtut inmingnut pilagnilgit
ihuinagtauhimaittumik tamaitnik inungnut pilarutit ilitturiyauyut hilagyuagmi
maligait, tapkuatlu nunagagaqtut inungnut pihimayai Kkatitlugit pilarutit tapkuat
huruqtaulaitni aturiangit, inuuhirikni ilagittiagnilu pivaliatitni inuuninut,

2Takuni pigiagtitauni 2200 A (XX]I), attataghimayut.
3A/CONF.157/24 (llanga 1), taiguagq I11.



llitturiplugu tamna ganuritnia nunagagaqtut inungnut aalatgiknit tapkunanga
nunaliit avikhimaninit tapkunangalu nunaqyuat tapkuatlu angipyaktumik nunagyuami
nunaliitlu avikhimaniani ilitquhiitlu atughimanini piyukhat ihumagiyaunit,

Pinahuattiaghugu piniragnit malikni United Nations Piniragnit tapkununga
Pilarutit Nunagagaqtut Inungnut atuqtauvakni pitagauni pinahuagakhat piplugit
katutyigatigikniqg atauttimutlu naalakniq:

Nakataani 1

Nunagagaqtut inungnut pilarutilgit tamaitnut aliagini, katihimaplutik uvaluniit
inmigut, tamaitnut inungnut pilarutit atugtauvaktutlu ihumamirutit ilitturiyaunitigut
tapkunani Malgaqyuat tapkuat United Nations, tamna Hilagyuagmi Piniragnit
Inungnut Pilarutit* hilagyuagmilu inungnut pilarutit maligag.

Nakataani 2

Nunagagaqtut inungnut inmiguqtutlu ihumamiqtut ayyiikiktutlu tamaitnut
ahiinut inungnut inmiguqgtutlu pihimayutlu pilarutmik piyaungitpiagnit ganugluniit
ihuinaqgtaunit, aturahuagninut pilaruytiktik, piluagtumik piplugit nunagagaqtunit
humingagnit uvaluniit hunauyangit.

Nakataani 3

Nunagagaqtut inungnut pilarutilgit inmingnik-pinahuarniq. Piplugu tamna
pilarniq ihumamik naunaigni katimayiuttagnit ganuritni ihumamiklu pinahuagni
maniliurutiktik, inuliqutit ilitquhiitlu pivaliatitnit.

Nakataani 4

Nunagagaqtut  inungnut, atughugit pilarutiktik  inmingnik-pinahuagnit,
pihimayut pilarutmik ilikkugnit uvaluniit inmingnik-aulattinig pityutinut turangayut
inmingni nunaliknilu pityutit, tapkualuttaug pityuhit piyaunilu kiinauyagaqtitni
ihumamirutit huyaunit.

Nakataani 5

Nunagagaqtut  inungnut  pilarutilgit  ihuaghihimani  hakugikhigiagnilu
naunaittunut katimayiuttagni, maligait, maniliurutit, inuliqutit ilitquhiitlu havakuvit,
huli pihimaplugit pilarutai pigatauniq tamaitnut, piyumagumik, katimayiuttaarniq,
maniliurutit, inuliqutit ilitquhiliqutitlu inuuhig talvani Nunagyuaqmi.

Nakataani 6

Tamaita nunagagaqtut inmiguqtut pilarutilgit nunaqyuagarnig.

Nakataani 7

1. Nunagagaqtut inmiguqtut pilarutilgit inuuhigmik, timimun
ihumaliqutinutlu nakuuniq, ihumamirnig nautiumaniqlu inungmun.

“Pigiagtitauyuq 217 A (111).



2. Nunagagaqtut inungnut pigartut  Katitlutik  pilarutmik  inuuniq
ihumamighuni, inuuttiarnig nautiumaniglu  nunaliktigut inungnut piyalgitlu
pipkagaungitniq Kitunutligak hulinit inuagtaunignut uvaluniit kitunikligak ahii hulinit
ningaqtauniq, ilautitlugit nutaraiyaqtauniq ilagit ahiinut ilaginit.

Nakataani 8

1. Nunagagaqtut inungnut inmiguqtunutlu pilarutilgit pipkagaungitni
ayyikkuhiugtitaupkagnit uvaluniit hurugtitaunit ilitquhiinut.

2. Nunagyuat piyalgit pigaqgtitauni atuttiagtumik hanalrutai pittailininut
tapkuat, ihuaghigiagninutlu tapkununga:

(a) Kitutligak huliniit tapkuat turangayut uvalunit aktuayut pittailini
nakuatugnit nunaliit avikhimanitigut inungnut, uvaluniit ilitquhiit
pinariyauni uvaluniit humingagnit naunaiqni;

(b) Kitutligak huliniit tapkuat turangayut uvaluniit aktuayut piyauninut
nunagiyainut, nunatagauyut pigagnitlu;

(c) Kitutligak qanurittuni  pipkagauyut inugiaknit nuktigauni tapkuat
pipkagaunahuat uvaluniit aktuani ihuinagni uvaluniit pittailini kitutligak
pilarutait;

(d) Kitutligak  ganurittuni pipkagauyut  ayyikkuhiutiyauni uvaluniit
ilaliutyagnit;

(e) Kitutligak ganurittuni titigat hanatyuhikhaliugat aturahuaqtitni uvaluniit
pipkagni ihuinagtaunit uvaluniit nakuanut nakunginagnit turaqni
tapkununga.

Nakataani 9

Nunagagaqtut inungnut miguqtutlu pilarutilgit ilaunit tapkununga nunagagaqtut
nunaliuyut uvaluniit nunaqyuaq, malikhugit tapkuat pitquhiit ilitquhitlu nunaliuyup
uvaluniit nunaqyuaq piyauyuq. Piittug ihuinarutmik Kkitutligak ganuritni hatgilagni
atugtauninut taimaittut pilarut.

Nakataani 10

Nunagagaqtut inungnut piyagangittug pipkagaunia ahivagnia nunagiyainit
uvaluniit nunatagauyunit. Piittug nuktiakiittumik, hivuagut tuhaumatitnilu angiqtaunit
tapkuat nunagaqaqtut inungnut piyauyut kinguagutlu angigutauni gaupkagni piyalik
pihimaittumik, hivuani tuhaumayumiklu angigni tapkuat nunagagaqtut inungnut
kinguagutlu  angirutauni nakuamun  naamaktumiklu  utigviuni  tamnalu,
ayugnaittarangat, atulagninut utigviuni.



Nakataani 11

1.  Nunagagaqtut inungnut pilarutilgit atugpaknit atugtaulitgikhagnilu
ilitquhigtik pitquhiit pitquhiuyutlu. Una ilalik pilarutmik ihuaghihimani, hapumini
pivaliatitnilu hivuani, tatya hivunikhamilu atuqtauvaknit ilitquhiqtik, tahapkuatut
inituglitugat atugtauvaknitlu inait, piqutitugat, hanatyuhikhait, aliahutaunit,
pitquhiliqutit takukhaunilu qungiagtaunitlu hulityuhiit titigatlu.

2. Nunagyuat piyalgit pigaqtitni hugiatqgikhagni atughugit atuttiagtut
hanalrutai, tapkuat ilagalat utigviunit, pivaliatitni pigatigiplugit tapkuat nunagagagtut
inungnut, piplugit ilitquhiit, ilihimanit, ukpirinit tarnignutlu pigiyait piyauni
pihimaittumik ihumamiqgni, hivuagut tuhaumatitnilu angignit uvaluniit ihuinagni
tapkuat maligait, pitquhit ilitquhiitlu.

Nakataani 12

1.  Nunagagaqgtut inungnut pilarutilgit aturiangit, pitquhigaqnit, pivaliatitnit
ilihautiginilu tarnigmun ukpirnigmutlu pitquhiit, ilitquhit aliahutaunilu; tamna
pilarniq ihuaghihimani, hapummini, pilanitlu inmigurutit ukpiriyamingnut ilitquhiitlu
inait; tamna pilarnig atugni munarinilu aliahutaunit pinahuagnit; pilarniqlu
ihuaghatqgikhaqgninut inungnut timigiyait.

2. Nunagyuat piyalgit qginigni pilagnit pilariangi tamnalu/uvaluniit
ihuaghatqikhaqgnit aliahutauni pinahuagnit inungnut timigiyait pihimayamingni
atughugit naamaktumik, takukhauyumik atuttiaqtumiklu hanalrutai pivaliatitnit
pigatigiplugit tapkuat nunagagaqtut inungnut piplugit.

Nakataani 13

1. Nunagagaqtut inungnut pilarutilgit atulitgikhagninut, atugni, pivaliatitni
nuktignilu  kingvakhanut atugpakhimaniqtik, ugauhiit, ugauhikkut pitquhi,
ihumaliurutit, titirauhit titigatlu, taihimanilu pihimainagnilu inmingni atiriyai
nunaliuyut, inigiyauyut inungnutlu.

2. Nunagyuat piyalgit atuttigtumik piyauni atugpiariangi tamna pilarut
hapummiyauyanga atugpiariangilu tapkuat nunagagaqtut inungnut kangighimayauni
katimayiuttagnikkut, maligaqgtigut, aulatyutinutlu pityuhiit tapkuat piyalgit
pigarutauyunut tukiliurutai uvaluniit ahii naamaktut piyaunit.

Nakataani 14

1.  Nunagagaqtut inungnut pilarutilgit pingugtauni munarinilu iliharnigmun
havagutiktik havakvitlu pigaqtitni iliharnig nanminiq uqgauhigmingnut, piplugit
naamaktumik ilitquhiqtik pityuhiit ilihainigmun ilitniglu.

2. Nunagagaqgtut inmiguqtut, piluaqtumik nutagat, pilarutilgit tamaitni
pugtunit pityuhitlu iliharniq taphuma Nunaqyuap ihuinagtauhimaittumik.

3. Nunagyuat piyalgit, piqgatigiplugit nunagagaqtut inungnut, piyauni
atuttiagtunik pinit, pinahuaghugit nunagaqgaqtut inmiguqtut, piluagtumik nutaqat,
ilautitlugit tahapkuat inuuyut hilataaninunagiyamingni, pilagnit, ayugnaittarangat,
iliharnig inmingni ilitquhigmingni pigatitnilu inmingni ugauhiit.



Nakataani 15

1.  Nunagagaqtut inungnut pilarutilgit harimagini aalatqiknilu
ilitquhigmingni, pitquhiit, atugpakhimani pinahuagpaknilu tapkuat piyalgit
naamaktumik piyauni iliharnigmi inungnutlu tuhagakhat.

2. Nunagyuat piyalgit atuttiagtunik pityuhit, ugagqatigiplugit
ikayuqtigiplugitlu nunagagaqgtut inungnut piyauyunut, akiragtugni gqipalugiyauniq
piignilu ihuinarniq aturahuaqtitnilu ipiraittailinig, kangighimaniq nakuuyumiklu
pigatigikniq tahapkunanga nunagagaqtut inungnut tamaitalu ahii ilagiyai inuuhiit.

Nakataani 16

1.  Nunagagaqtut inungnut pilarutilgit pingugninik inmingni tuhagakhaliat
ugauhigmingni  pilagnitlu  tamaita piyauni nunagagaqtungittut tuhagakhaliat
ihuinagtauhimaittumik.

2. Nunagyuat piyalgit atuttiagtumik piyaunit atugpiariangi tapkuat
Nunagyuag-inmingnut tuhaghitautit puyauni turagnit nunagagaqtut ilitquhit
aalatgiknit. Nunagyuat, gipalugiyauhimaittumik atugpiariangi tamaat ihumamirniq
ugauhignut, pinahuaqgtitakhat inmingni tuahaghitautit naamaktumik turagnit
nunagagagqtut ilitquhiit aalatgikni.

Nakataani 17

1.  Nunagagaqgtut inmigugtut inungnutlu aliagini tamaita pilarutit pinguqtauni
malikhugit atugniit hilagyuagmi nunagiyamingnilu havaknigmun maligag.

2. Nunagyuat piyalgit ugagatigilugit ikayugtigilugitlu nunagagaqtut inungnut
piyauni taihimayut pityuhiit hapummininik nunagagaqtut nutgat tapkunanga
maniliurutit atupiluktagnit havarininitlu kitutligak havat hivuranalat uvaluniit
ulapihagni nutagap ilihagnia, uvaluniit huruqgtitnia nutgap aaniagtailinia uvaluniit
timinga, ihumaliqutit, tarniq, pittiarniq uvaluniit inuliqutit pivaliatitnit, ihumagiplugit
taihimayut ganurililagnit atugpiaqgnitlu iliharniq pilaligtitynahaugninut.

3. Nunagagaqtut  inmiguqtut  pilagnilgit  piyaungitnit  Kitunikligak
ihuinagtauniq  ganuritnit  havaknigmun  tamnalu, taimattauq, havakhanut
manikhauhiatlu.

Nakataani 18

Nunagaqgaqtut inungnut pilarutilgit pigatauniq ihumaliurutinut pityutit tapkuat
aktualaqgtai pilarutai, atughugit niruagni inmingnik malikhugit tapkuat inmingnut
pityuhiit, taimaluttaug ihuaghihimani pivaliatitnilu inmingnut ihuaghihimani
pivaliatitnilu inmingnut nunagagagtut ihumaliurniq havakvit.



Nakataani 19

Nunagyuat piyalgit ugaqgaqtigikniq ikayuqtigikniglu nakuuyumik tapkununga
nunagagaqtut inungnut  pityutauniatughugit inmingnik  kivgaqtit  havakvit
pinahuaghugit  pitagnit ihumamik, hivuani tuahaumattiagtumiklu angignit
atuligniahaghugit atugpalianilu piquyat uvaluniit aulatyutit piyauni aktualagtainut.

Nakataani 20

1.  Nunagagaqtut inungnut pilarutilgit ihuaghihimani  pivaliatitnilu
katimayiuttagnit, maniliurutit inuliqutitlu havagutit ualunit havakvit, nautiumayauni
aliahutigininut inmingnik piplutik nigikhaghiurniq pivaliatitiniglu, pigatauniqglu
ihumamik tamaitni pitquhiit ahiilu maniliurutit hulininik.

2. Nunagagaqtut  inungnut  pittailiyauyut  pityuhit  nigikhaghiurniq
pivaliatitnilu pilarutilgit tapkuninga atulitgikhagninik.

Nakataani 21

1.  Nunagagagtut inungnut pilarutilgit, ihuinagtauhimaittumik,
nakuuhivalligninut maniliurutai inuuhitnutlu ganuritnit, ilautitlugit, taimatut,
tahapkunani iliharnig, havaknig, havaknut iliharniq ilihatgikharniglu, iglugarniq,
halumanig, aaniaqgtailiniq inuuhigmutlu nautiumaniq.

2. Nunagyuat piyalgit atuttiagtumik piyauni tamnalu, naamagangat,
taihimayut piyauni atugpiariangi nakuuhivalianginnagnit maniliurutai inuuhitlu
ganuritnit. Piluagtumik pinahuagni piyalgit tapkununga pilarutit taihimayutlu
piyagagnit nunagagagtut inutugait, aqgnat, inulrammiit, nutagat inungnutlu
pimmalutilgit.

Nakataani 22

1. Piluagtumik pipinahuaqtauni piyalgit pilarutit taihimayutlu piyalgit
nunagagaqtut inutuganut, agnat, inulrammiit, nutagat inungnutlu pimmagqlutilgit
atugpalianinut una Piniragnit.

2. Nunagyuat piyalgit atuttiaqtumik, pigatigiplugit tapkuat nunagagaqtut
inungnut, atugpiariangi tapkuat nunagagaqtut agnat nutgatlu aliagini tamaita
hapumminit atugpialagnitlu akirgtugni tamaita ganuritnit ningaqgtauni ihuinagtaunilu.

Nakataani 23

Nunagaqgaqtut inungnut pilarutilgit naunaigni pivaliatitnilu hivulliutyagnit
atugakhaliaglu atuqtauninut pilarutai pivaliatitninut. Pilauagtumik, nunagagaqtut
inungnut pilarutilgit hulittiaqtumik ilaunit pivalianinut naunaignilu aaniaqtailiniq,
iglugarniq ahiilu maniliurutit inuliqutitlu havagutai atughugit taimaittut havagutit
aktuayai tamnalu, ayuqgnaittarangat, aulani taimaittut havagutit inmingni havakvini.

Nakataani 24

1.  Nunagagaqtut inungnut pilarutilgit inmingnut pitquhiit havautit
ihuaghihimanilu aaniaqgtailininut pitquhiit, ilautitlugit tapkuat nunguttailini inmingnut
aturialgit havautauyut nauhimayut, angutikhat havikhaitlu. Nunagagaqgtut inmigugtut
pilarutigagmiyuttauq pilagnit, kitinikligak ihuinagtauhimaittumiik, tamaitnut
inuliqutit aaniaqtailiniglu kivgagtutit.

2. Nunagagaqgtut inmiguqgtut pigaqtut aayyikkiktumik pilarutit aliagininut
pugtunigpamun piyaulagni atugtauvaktut timimun ihumaliqutinutlu aaniagtailiniq.
Nunagyuat piyalgit piyangi aturialgit atugtauni piplugit pitagnit hivunmukpalianiq
tamaat ilitturini una pilarut.

Nakataani 25

Nunagagaqtut inungnut pilarutilgit ihuaghihimaninut hakugikhivallignilu
inmingnut tagnit pigatigikni pitquhigmingnut nanminiriyai uvalunit nayuqtai atugnilu
nunat, nunatagauyut, imait hinaangilu tariut ahiilu pigagnit pihimayangi havariyait
kinguvakhanut uumunga piplugu.

Nakataani 26

1.  Nunagagaqtut inungnut pihimayut pilarutinik nunamun, nunatagauyut
pigagnitlu tapkuat pitquhitigut nanminiriyait, nayuqtai uvaluniit ahiagut atuqtai
uvaluniit pitagait.

2. Nunagagaqtut inungnut pihimayut pilarutit nanminirini, atugni, pivaliatitni
munarinilu pihimayaini pityutigiplugit pitquhitnik nanminiriyai uvaluniit pitquhiit
havarini uvaluniit atugni, tamnaluttauq tahapkuat pihimayai ahiagut pitaqnit.

3. Nunagyuat piyalgit pipkainig maligaqgtigut ilitturini hapumminilu
tahapkuat nunat, nunatagauyut pigagnitlu. Taima ilitturini piyalgit havarini piplugit
naalakni pitquhit, ilitquhiit nunalu pitarini havagutai tapkuat nunagagaqtut inungnut
piyaunit.

Nakataani 27

Nunaqyuat piyalgit pinguqtitni  atugpalianilu, pigatigiplugit tapkuat
nunagagaqgtut inungnut piyaunit, naamaktumik, inmigugnit, ilikkugtumik,
angmayumik takukhauyumiklu pityuhiit, pipkaghugit ilitturini tapkuat Nunagagagtut
inmiguqtut maligait, pitquhiit, ilitquhiit nunalu nayuqtauni havagutit, ilitturini
nalaanitni tapkuat pilarutit nunagagaqtut inungnut piplugit nunagiyait, nunatagauyut
pigagnitlu, ilautitlugit tahapkuat pitquhignut nanminiriyai uvaluniit ahiagut nayugqtai
uvaluniit atugnit. Nunagagaqtut inungnut piyalgit pilarutit pigatauniq uumunga
pityuhigmun.



Nakataani 28

1.  Nunagagaqtut inungnut pilarutilgit atutgikhagninik, piplugit ilagalagnit
ihuaghigiaritai uvaluniit, una pilaittanga, nakuamun, naamaktumik ayyikkikniq
utigviunia, nunanut, nunatagauyut pigaqgnitlu tapkuat pihimayai pitquhignut
nanminirini uvaluniit ahiagut pihimani uvaluniit atuqgni, tapkuat pitagauhimayut,
piyauni, nayuqgnit, atugnit uvaluniit huruqtauni pihimaittumik ihumamik, hivuagut
tuhaumaplutiklu angignit.

2. Kihiagut ahiagut ihumamik angigat tapkuanga inungnut piyauyunut,
utigviunit piyalgit piplugit nunat, nunatagauyut piqaqnitlu ayyikkutai nakuuninut,
aktilat maligaqgtigutlu ganuritnit uvaluniit maniknut utigviunit uvaluniit ahiagut
naamaktumik pityautgikhagni.

Nakataani 29

1.  Nunagagaqtut inungnut pihimani pilarutit nunguttailini hapumminilu
avatigiyauyut havarittiagnilu pilagnit nunaktik uvaluniit nunatagauyut pigaqgnitlu.
Nunaqyuat piyalgit pinguqtitni atugpalianilu ikayurutit havagutai tapkununga
nunagagaqtut inungnut tahapkununga nunguttailini hapumminilu,
ihuinagtauhimaittumik.

2. Nunagyuat piyalgit atuttiagtunik piyauni atugpiariangi pingitni tutqumavit
uvaluniit igagnit hivuranagtut hunat piyauni nunaitni uvaluniit nunatagauyut
tapkununga nunagagaqgtut inungnut  pihimaittumik  ihumamiqgni,  hivuani
tuhaumattiagtumiklu angignit.

3. Nunagyuat piyagagmiyuttauq atuttiagtunik piyaunit atugpiariangi,
piyagarangata, tapkuat munarini, ihuaghihimani ihuaghatgikhagnilu aaniaqtailini
nunagagaqgtut inungnut aktuanit taimaittunit hunat, ilaa atugpalianit.

Nakataani 30

1.  Anguyaktit huliniit piyalgit atugtaungitni nunani uvaluniit nunatagauyuni
tapkuat nunagagagtut inungnut, kihimik naamakpata turangayunit inungnut piyumanit
uvaluniit ahiagut ihumamik angignit tapkuat uvaluniit tukhignit nunagagaqtut
inungnut piyuayunut.

2. Nunagyuagtat  piyalgit  havarittiagni ugaqgtigiknit  tapkununga
nunagagaqtut inungnut piyauyunut, atughugit naamaktumik pityuhiit piluagtumiklu
atughugit tapkuat Kkivgaqtuinit havakvit, hivuani atugtauni nunagiyai uvaluniit
nunatagauyut anguyaktinut huliniit.

Nakataani 31

1. Nunagagaqtut inungnut pilarutilgit ihuaghihimani, munarini, hapummini
pivaliatitnilu tapkuat ilitquhiit pitquhi, pitquhit ilihimani pitquhitlu ilitquhi uqaubhit,
tapkualuttauq ilaliutini naunaiyautait, pitquhiliqutit ilitquhiitlu, ilautitlugit inungnut
naulvigini pigagnit, nautyutai, havautit, ilihimanit pigiyait nauhimayut angutikhatlu,
ugauhiit pitquhit, titigat, hanatyuhit, ulapginit pitquhiitlu ulapginit takukhaunitlu
qungiagatlu hanauyagnit. Pigagmiyuttauq pilarutainik ihuaghihimani, munarini,
hapummini pivaliatitnilu ilihimaniriyaqtik pigiyaunit tahapkunaungatut ilitquhiit
piqutitugat, pitgihiit ilihimani, pitquhiitlu ilitquhiit ugauhirinit.

2. Piqgatigiplugit tapkuat nunagagaqtut inungnut, Nunagyuaqtat piyalgit
atuttiagni piyaunit ilitturininut hapumminilu tapkuat atugtauni tahapkuat pilarutit.

Nakataani 32

1. Nunagagaqtut inungnut pilarutilgit naunaigni pivaliatitnilu hivulliutyagnit
atugakhaliatlu tapkuat pivaliatitni uvaluniit atugni nunaktik uvaluniit nunatagauyut
ahiilu pigagnit.

2. Nunagyuaqtat piyalgit uqgagaqtigikni ikayuqtigiknilu  nakuuyumik
tapkununga nunagagaqtut inungnut piyauyut atughugit inmingnut Kkivgagtiuyut
havakvit pinahuaghugit pitagnit ihumamik tuhaumayumiklu angignit hivuani
angiqtaunit kitutligak havanguyut aktuayut nunagiyainut uvaluniit nunatagauyut
ahiilu pigaqgnit, piluagtumik atatyutainut pivaliatitnit, atugtaunit uvaluniit amughaqgni
havikhat, imag uvaluniit ahii pigaqnit.

3. Nunagyuagtat piyalgit pigaqtitni atuttiaqtut havagutai naamaktunik
hugiatgiknit kitunutligak taimaittut huliniit, naamaktumiklu piyaunit piyalgit
ihuaghigiagni ihuilrut avatiliqutinut, maniliurutit, inuliqutit, ilitquhiit uvaluniit
tarnigmun aktuanit.

Nakataani 33

1.  Nunagagaqtut inungnut pilarutilgit naunaigninut inmingnut hunaunit
uvaluniit ilauvigini malikhugit ilitquhigtik pitquhiitlu. Una ihuityutaungittuqg
pilarutmun tapkuat nunagagaqtut inmiguqtut pitagninut nunataghimanit tapkuat
Nunaqgyuat nunaligiyai.

2. Nunagagaqtut inungnut pilarutilgit naunaigninut tapkuat hanalrutit
tikkuaghilniglu ilauvigini havakvigiyait malikhugit inmingnut pityuhiit.

Nakataani 34

Nunagaqgaqtut inungnut pilarutilgit aturahuaqtitninut, pivaliatitni
ihuaghihimanilu tapkuat havakvit hanahimani naunaittutlu ilitquhit, tarniit, pitquhit,
pityuhit, pitquhiuni tamnalu, piplugu atuqtuni, apighuiyinut havagutai uvaluniit
pitquhiit, malikhugit hilagyuagmi inungnut pilarutit atugtauvaknit.

Nakataani 35

Nunagaqgaqtut inungnut pilarutilgit naunaigninut tapkuat havarini tapkuat
inmigut nunaligiyamingni.

Nakataani 36

1. Nunagagaqtut inungnut, piluaqtumik yahapkuat aviktaunit hilagyuagmin
kikligiyainut, pilarutillgit ihuaghihimani pivaliatitnilu turagviunit, pigatigikni
ikayuqtigiknilu, ilautitlugit huliniit tarnigmun, ilitquhiit, katimayiuttagnit,
maniliurutit inuliqutitlu piplugit, inmingnut ilauninut tahapkualuttaug ahii inungnut
akiani kikligiyai nunat.

2. Nunagyuat, ugagaqtigiplugit ikayuqtigiplugitlu nunagagaqtut inungnut,
piyalgit ikayuqtiginilu nunagagaqtut inungnut, piyalgit atuttuagnit piyauni
havagutainut atugtaunit atugpiaqtitnilu tapkuat atugpaliani una pilarut.



Nakataani 37

1. Nunagagaqtut inungnut pilarutilgit ilitturiyaunit, tautukni aturiagaqtitnilu
angirutit, angirutauyut ahiilu atuttiagtut ihuaghautit inigtigni tapkununga Nunagyuat
atugnit naalaknilu taimaittut angirutit, angirutauyut ahiilu atuttiaqtumik ihuaghautit.

2. Piittug uumani Piniragnit tukiliurutauni mikhigiaqtitni uvaluniit piignit
tapkuat pilarutit tapkuat nunagagagtut inungnut pigaqnit angirutini, angirutauyut
ahiilu atuttiagtumik ihuaghautit.

Nakataani 38

Nunagyuat, ugagaqtigiplugit ikayuqtiginilu nunagagaqtut inungnut, piyalgit
piyauni naamaktut piyaunit, ilautitlugit piquyagni piyaunit, pitagninut tapkununga
uumani Piniragnit.

Nakataani 39

Nunagagaqtut inungnut pihimayut pilarutmik pilagninut kiinauyaliqutit
pitquhiliqutitlu ikayugnit talvanga Nunaqyuat atughugitlu hilagyuagmi ikayuqtiginit,
aliagiyauninut tapkuat pilarutit pigagnit uumani Piniragnit.

Nakataani 40

Nunagagaqtut inungnut pilarutilgit pilagninut aturahuaqtitnilu ihumaliurut
atughugit  naamaktut nakuuyumiklu pityuhiit ihuaghigiarutinut  ihuilrunut
maamagityutaungitnilu  tapkununga  Nunaqyuat uvaluniit ahii  pigatauyut,
tapkualuttaug atuttiagtumik ihuaghautit tamaitnut ihuaqutaunit tapkuat inmingnut
katitlugitlu pilarutit. Taimaittut ihumaliurutit pipkaiyut ihumagiyaunit pitquhignut,
pitquhiit, maligait maligaqgnilu havagutai tapkuat nunagagaqtut inungnut piyauyut
hilagyuagmilu inungnut pilarutit.

Nakataani 41

Tapkuat inuutyutit taihimayutlu havakvit tapkuat United Nations havagutai
ahiilu avatingnut kavamaliqutit timiuyut piyalgit ikayughiutini tapkuat pigagnit
uumani Piniragnit atughugit atuligtitnit, taimaluttauqg, kiinauyaliqutit ikayugtigiknit
pitquhiliqutitlu ikayuqrutit. Pityuhiit piyaunilu atugpiariangi piqtaunit tapkuat
nunagagaqtut inungnut uumunga pityutit aktuanit tapkununga piyalgit pingugtaunit.

Nakataani 42

Tapkuat United Nations, timigiyait, ilautitlugit Atuinagtut Katimavi tapkununga
Nunagaqgaqtut Pityutit, taihimayutlu havakvit, ilautitlugit nunagyuami puqtunit,
tapkuatlu Nunagyuaqtat piyalgit aturahuaqtitni ukuat Piniragnit kinguaguglugitlu
atuutiariangi uumani Piniragnit.

Nakataani 43

Tapkuat pilarutit ilitturini  hamani piyut mikinighamik atuqtauvaknit
anniumaniq, harimahukniq inuuhiriknitlu  tapkuat nunagagaqtut inungnut
hilagyuagmi.

Nakataani 44

Tamaita pilarutit ihumamignilu ilitturiyauni hamani ayyikkiktumik pigpiarniraut
angutinut agnanutlu Nunagagaqtut inmiguqtut.

Nakataani 45

Piittug uumani Piniragnit piyaulagni mikhigiarutauni uvaluniit piigni tapkuat
pilarutai nunagagaqgtut inungnut pihimani tatya uvaluniit piyagalat pitagnit
hivunikhami.

Nakataani 46

1. Piittug uumani Piniragnit piyaulagni tukiliugnit piniragni kitunutligak
Nunaqyuag, inungnut, ilagit uvaluniit inungmun kitunikliqgak pilarut pigatauinut
kitutligak huliniit uvaluniit havarini Kitutligak huliniq Kkiklugtut tapkununga
Maligagyuat tapkununga United Nations uvaluniit piyauni pilarutit uvaluniit
aturahuagtitni Kitutligak huliniit tapkuat ilauhuiqtitni uvaluniit nakunngiqgni, katitlugit
uvaluniit ilagut, tamna nunatagauyuqg nakuunia uvaluniit katimayiuttagnia atauhiunit
nunagiyauni inmigurutitlu Nunagyuat.

2. Atugninik tapkuat pilarutit taiyauyut talvani tatya Piniragnit, inungnut
pilarutit atugtauvaknitlu ihumamirniq tamaita piyalgit naalaktaunit. Tamna atugnia
pilarutit hivunmuktauyut uumani Piniragnit piyalgit pityutauni kihimik taimaittut
kiklilirutait naunaigninut maligaqtigut malikhugitlu tapkuat hilagyuagmi inungnut
pilarutit aturiagagnit. Kitutligak taimaittut Kiklilityutit piyalgit ihuinarutaungitnit
piyaunilu piyalgit kihimiunit piplugit nautiumanit piplugu ilitturinit naalaknilu
pilarutinut ihumamignitlu ahiinut pitagnilu taimatut pinahuagnighaunilu piyagagnit
ihumamirnaqtunut inuubhit.

3. Tamna pigarutaunit ihuaghiyauyut uumani Piniragnit piyaulgit tukiliugnit
malikhugit tapkuat ihumagiyaunit nakuaturniq, ihumamirniq, naalaknit inungnut
pilarutit, naalaknit inungnut pilarutit, aayyikkiktitaunit, ihuinagtaungitnit,
nakuuyumik aulatyutaunit nakuuyumiklu ukpirinit.



